
1.	 Nazioarteko konexioa agertoki geopolitiko berrian

1.1	 Globalizazioaren konfigurazio berria

Nazioarteko konexioa funtsezkoa da lurraldeen lehiakortasunerako eta ongizate mailarako; izan ere, onda-
sunen, zerbitzuen, jakintzaren, berrikuntzaren eta kapitalaren (giza kapitala, fisikoa eta finantzarioa) fluxue-
tarako sarbidea ematen du, eskala globalean. Gaur egun, hala ere, nazioarteko testuingurua gero eta eze-
gonkortasun handiagokoa da. 

2008ko finantza krisia inflexio puntu bat izan zen, eta azken hamarkadan trantsizio handien (demografikoa, 
teknologikoa, ingurumenekoa) eta shock geopolitiko, geoekonomiko eta epidemiologikoen konbinazioaren 
ondorioak bizi izan ditugu. Gaur egun, 2025ean, hainbat hamarkadatan globalizazioa egituratu zuten printzi-
pioen konfigurazioa aldatzen ari dela ikus dezakegu, eta segurtasun ekonomikoaren, burujabetza teknologi-
koaren, autonomia estrategikoaren eta blokeen arteko lehiaren logika berriak ari dira sortzen. 

Euskal Autonomia Erkidegoaren lehiakortasuna fluxu globaletan modu aktiboan integratzean oinarritu da 
orain arte, eta gurea bezalako lurraldeetan, globalizazioaren konfigurazio aldaketak egokitzea eskatzen du, 
ongizatea helburu duen lehiakortasun ereduaren oinarriak babestu ahal izateko. Bereziki, gure industriaren 
lehiakortasunari eragiten dioten egiturazko eraldaketa batzuei erantzun behar diegu:

•	 Teknologiaren konfigurazio aldaketa eta balio kateen berrantolaketa, «berrikuntza olatu» berri ba-
tek eragindakoak, eta sektore ugaritan ekoizpen, banaketa eta enplegu logikak eraldatzen ari dena, baita 
mendekotasun berriak sortzen ere.

•	 Ohiko segurtasunaren kontzeptutik dimentsio askotako ekosistema estrategiko baterako bila-
kaera, dimentsio militarra ez ezik, hornidura kate kritikoen babesa, zibersegurtasuna, erakunde demo-
kratikoen osotasuna, datuen gobernantza, talentuaren aldeko borroka, eta gizarte kohesioa ere barne 
hartzeko.

•	 Trantsizio energetikoa eta trantsizio jasangarria, teknologiaren konfigurazio aldaketarekin eta segur-
tasuneko ekosistema berriarekin estrategikoki elkar eragitean, sinergiak eta tentsioak sortzen dituztenak, 
mendekotasun dinamika berriak sortzeko potentzialarekin.

Hiru eraldaketa horiei erantzuteak, beste joera disruptibo batzuk ere badituen testuinguruan, esate baterako, 
gizartearen eraldaketa demografikoa (Orkestra, 2024), aldaketa eta erronka handiak dakartza bai enpresentzat 
eta bai industria politikarentzat.

Laburpen exekutiboa

1.2	� Europaren eta Euskal Autonomia Erkidegoaren erantzuna: industria politika sendotzea eta norabidea 
egokitzea

Europak testuinguru horri eman dion erantzuna bizkortu egin zen COVID-19aren pandemiaren ostean. 
Izan ere, pandemiak oso modu bortitzean utzi zuen agerian balio kate globalen hauskortasuna eta funtsezko 
sektoreen zaurgarritasuna. Europak merkataritza irekitzea eta ordena multilateralarekiko konpromisoa zain-
tzea ditu helburu, baina funtsezko esparruetako mendekotasun estrategikoak murrizteko premia ere aitortuz. 
Erantzun horrek garrantzi handia ematen dio autonomia estrategikoaren kontzeptuari. Baina autonomia hori 
lortzeko funtsezkoak dira ekoizpen oinarria modernizatzea, industria gaitasunak sendotzea, gorabidean dau-
den sektoreetan eta teknologietan ongi kokatzea, eta inbertsio estrategikoen irteera geldiaraztea. EU Compe-
titiveness Compass dokumentua da horretarako bide orria, hainbat ekintza bideratzen ditu Draghi Txostenean 
identifikatutako funtsezko ardatzei erantzuteko: (i) berrikuntza arrakala ixtea; (ii) ekonomia deskarbonizatzea; 
eta (iii) mendekotasunak murriztea.

Euskal Autonomia Erkidegoaren erantzuna Euskadi 2030 - Industria Plan berrian oinarritzen da, Euskadi 
Eraldatuz 2030 inbertsioetarako bide orriarekin batera. Industria Plana euskal industriaren arrakastarako ga-
rrantzitsuak diren beste plan batzuekin ere koordinatuta dago, bereziki Zientzia, Teknologia eta Berrikuntza 
Planarekin (ZTBP) eta Euskadi Globala estrategiarekin. Industria Planak Euskal Autonomia Erkidegoaren in-
dustria gaitasunetan jauzi kualitatiboak sustatu nahi ditu, Europak industria politika indartsuagoa eta estra-
tegikoagoa bilatzearekin modu esplizituan lerrokatuta. Planaren 15 lehentasun estrategikoak eta horien za-
balkundea proiektu eraldatzaileen bidez egingo da, «industria gehiago, industria hobea eta isuri gutxiago» 
sustatzeko helburu orokorren arabera.

EUSKADI 2030 INDUSTRIA PLANAREN ARDATZ ESTRATEGIKOAK

Erakunde efizientzia sendotzea, industria jarduerari eragiten dion 
araudi eta prozedura esparrua hobetuz

Proiektu
eraldatzaileak

IRABAZI
HAZI
JAUZI

EAEren ekoizpen oinarria indartzea
Enpresa traktoreak errotzea
Enpresa txiki eta ertain industrialaren tamaina handitzea
Sektore estrategikoetako balio kateak osatzea
Atzerriko inbertsioa etorkizuneko potentziala duten 
sektoreetan erakartzea
Merkatu estrategikoen nazioartekotzea sendotzea 

INDUSTRIA GEHIAGO

Teknologia eta antolaketa kalitatea handitzea 
Enpresen maila teknologiko berritzailea handitzea
AA eta zibersegurtasuna erabiltzea sustatzea
Azpiegitura fisiko eta digital aurreratuak sustatzea
Industriara talentu berria erakartzea eta garatzea
Kudeaketa aurreratua eta jasangarria sustatzea

INDUSTRIA HOBEA
Jasangarritasunaren bidez lehiakortasuna indartzea

Industria deskarbonizatzea, lehiakortasunari eutsiz
Ekonomia zirkularraren industria aukerak garatzea
Energia berriztagarri propioak sortzea sustatzea
Sare elektrikoaren ahalmena eta malgutasuna handitzea 
Klima aldaketara egokitzea sustatzea

ISURI GUTXIAGO

 DESBUROKRATIZAZIOA -

·
·
·
·
·

·
·
·
·
·

·
·
·
·

·

Iturria: geuk egina, Euskadi 2030 Industria Planean oinarrituta, Eusko Jaurlaritzako Industria, Trantsizio Energetiko eta Jasangarritasun Saila.

1.3	 Nazioarteko konexioa, funtsezkoa industriaren lehiakortasunerako

Nazioarteko konexioak eta fluxuak industriaren lehiakortasunerako eta erresilientziarako iturri kritikoak 
dira, edozein lurraldetako tokiko dinamismoa osatzen eta indartzen baitute. Ildo horretatik, tokiko industria 
oinarri sendoa eta nazioarteko konexio indartsu eta dinamikoak konbinatzea lortzen duten eskualdeak ho-
beto kokatzen dira epe luzera oparotasuna eta gizarte kohesioa bermatzeko. 

Arrazoi horregatik, nazioarteko konexioa zeharkako elementu gisa agertzen da Orkestraren esparruan, eta 
lurralde batek lortzen dituen emaitzekin (esparruaren zati urdina), egiturazko ingurunearekin (laranja) eta 
lehiakortasuna eta ongizatea sendotzeko palanka dinamikoekin (berdea) duen harremana adierazten da ho-
rrela.

ONGIZATEA HELBURU DUEN LEHIAKORTASUN ESPARRUA

Enpresa errentagarritasuna

NazioartekotzeaBerrikuntza eta ekintzailetza

Jarduera ekonomikoa

Bizitzarekiko gogobetetasuna

Bizitza materiala Gizarte bizitza Ikaskuntza

OsasunaIngurumenaEnplegua

Egiturazko
ingurunea

Palanka
dinamikoak

Kapital naturala

Kapital fisikoa

Finantzaketa

Jakintza

Giza kapitala

Gizarte eta
erakunde kapitala

Geo-
demografia

Ekonomia
eta enpresa

egitura

Erakunde
egitura eta

balioak

Ekonomia eta enpresa
emaitzen dimentsioak

Ongizatearen dimentsioak

Nazioarteko lotura

Inklusioa

Iturria: Orkestra (2021).

Euskal Autonomia Erkidegoko industriaren egoeran sakontzeko, haren lehiakortasunari eragiten dioten na-
zioarteko konexiorako hiru bide nagusi aztertu ditugu: (i) merkataritza interdependentziak; (ii) inbertsio flu-
xuak; eta (iii) pertsonak eta jakintza.

2	�� EAEko industriaren lehiakortasunean eragina duten nazioarteko 
konexiorako hiru bide nagusien diagnostikoa

2.1	 Euskal Autonomia Erkidegoko merkataritza interdependentziak

Enpresak balio kate globaletan kokatuta daude, eta, horregatik, nazioarteko merkataritza harremanen men-
dekoak dira, bai hornidura kateei begira eta bai ondasunen eta zerbitzuen salmentari begira. Mendekotasun 
ekonomiko horien ezaugarriek, uretan gora eta uretan behera, ondorioak dituzte sektore estrategikoetako 
balio kateak osatzera, merkatu estrategikoetako nazioartekotzea sendotzera, edo enpresen maila teknolo-
giko berritzailea handitzera bideratutako ekintzetan. Euskal Autonomia Erkidegoko merkataritza interdepen-
dentziak xehetasun handiagoz ulertzeko, baliagarria da hainbat alderdi aztertzea:

•	 Esportazioen maila teknologikoa: Euskal Autonomia Erkidegoak mota guztietako ondasunak inporta-
tzen ditu, eta maila teknologiko ertain-handiko eta ertain-txikiko ondasunak esportatzen ditu nagusiki. 
Maila teknologiko ertaineko ondasun horietan oinarritzen da merkataritza superabita, inportazioen eta 
esportazioen mailak antzekoak baitira maila teknologiko handiko eta txikiko ondasunetan. EB-27 da 
Euskal Autonomia Erkidegoaren merkataritza bazkide nagusia eta, proportzioan, inportatzen diren onda-
sunen maila teknologikoa esportatzen direnena baino handiagoa da. Hala ere, Erresuma Batura, Txinara, 
Ameriketako Estatu Batuetara eta Amerikako gainerako herrialdeetara maila teknologiko handiagoko on-
dasunak esportatzen dira. 

•	 Esportazioen konplexutasuna: EAEko esportazioen konplexutasun ekonomikoa handia da (autonomia er-
kidego guztietako handiena). Konplexutasun horrek bi ezaugarri islatzen ditu: batetik, esportatutako produk-
tuen aniztasun handiagoa eta, bestetik, nonahikotasun txikiagoa (herrialde gutxi batzuek esportatzen dituzten 
produktuak dira). Euskal Autonomia Erkidegoko ezkutuko txapeldunen presentziak, nazioarteko nitxoko mer-
katuetan liderrak, konplexutasun handi horretan laguntzen du. 

•	 Esportazioen aniztasun geografikoa: Euskal Autonomia Erkidegotik esportatutako industria produktu 
ugari merkatu gutxi batzuen mende daude (kasu askotan, esportazioen erdia baino gehiago bost herrial-
detan kontzentratzen da, eta horien artean, Europako herrialdeak nabarmentzen dira). Ildo horretatik, 
Euskal Autonomia Erkidegoko ezkutuko txapeldunek identifikatu dituzten erronka nagusiak Asiako enpre-
sen lehia gero eta handiagoa eta merkatuak geografikoki dibertsifikatzeko beharra dira. Erronka horiek 
beste enpresetara ere zabal daitezke. 

•	 Esportazioekiko mendekotasuna: Euskal Autonomia Erkidegoko manufakturako industriak esportazioe-
kiko mendekotasun handia du, bai zuzenean eta bai tokiko hornidura kateetan dauden esportazioen bi-
dez. Bi bide horiek konbinatuz, mendekotasuna % 80 ingurukoa da Industrian Planean identifikatutako 
bost IRABAZI sektoreetako lau jarduera nagusitan: automobilgintzako osagaiak, mugikortasun jasangarria, 
fabrikazio aurreratua eta metalurgia.1 

•	 Inportazioekiko mendekotasuna: Euskal Autonomia Erkidegoan kontsumitzen den guztiaren % 13 atze-
rririk dator, eta ehuneko hori % 28ra iristen da, ekoizpenerako behar diren bitarteko inputen kasuan. IRA-
BAZI sektoreek inportazioekiko mendekotasun handia dute, bereziki energia sektorearen jardueretako 
batzuek, Euskal Autonomia Erkidegoak, adibidez, petrolio gordinaren eta gas naturalaren inportazioekiko 
erabateko mendekotasuna baitu. Gainera, Euskal Autonomia Erkidegoak inportatzen dituen lehengai kri-
tiko asko herrialde kopuru txiki batetik datoz, nahiz eta jatorrien dibertsifikazioa gero eta handiagoa den. 

2.2	 Euskal Autonomia Erkidegoko nazioarteko inbertsio fluxuak 

Herrialdera sartzen diren inbertsio fluxuek ekoizpen sarea indartu dezakete, upgrading prozesuak eta ekoizpen 
ahalmen berria finantzatzen baitituzte. Horrela, etorkizuneko sektoreak sendotzen laguntzen dute, industria 
sektoreko enpresa txiki eta ertainen tamaina handitzen eta lurraldeko azpiegitura fisiko eta digital aurreratuak 
indartzen. Hala ere, inbertsio horren zati bat tokiko ekonomian errotu gabeko funtsen edo enpresen bidez bi-
deratzen da, eta horrek erabakiak kanpora eramateko arriskua dakar. Horregatik, garrantzitsua da, atzerriko 
inbertsioa erakartzeko helburuarekin batera, enpresa traktoreen errotze estrategiak lantzea. Aldi berean, irte-
ten diren inbertsio fluxuek euskal enpresen nazioarteko presentzia islatzen dute, baina presentzia horrek to-
kian bertan izan ditzakeen eraginak inbertsioaren arrazoien araberakoak izango dira (merkatua/teknologia es-
kuratzea vs. kostuak merkatzeko mugitzea). 

Nazioarteko finantza fluxuen joerak sartzen den eta irteten den atzerriko zuzeneko inbertsioan islatzen dira, 
baina, horrekin batera, akziodunen konfigurazioarekin eta euskal enpresak enpresa taldeetako kide izateare-
kin ere lotuta daude. Horregatik, errealitate garrantzitsua dira euskal industria indartzeko estrategietarako:

1	 IRABAZI sektoreak Euskal Autonomia Erkidegoko egungo industria sektore traktoreak dira: automobilgintzako osagaiak, mugikorta-
sun jasangarria, fabrikazio aurreratua, metalurgia eta energia.

•	 Atzerriko zuzeneko inbertsioa: Lurralde industrial aurreratu askotan gertatzen den bezala, euskal en-
presek kanpoan egin dituzten atzerriko zuzeneko inbertsioen fluxuak lurraldean jaso diren inbertsioak 
baino handiagoak dira. Hala ere, 2019 eta 2023 urteen artean, lurraldera sartu den stockak % 12,6ko ur-
teko batez besteko hazkundea izan du; irten den stockak, berriz, % 5ekoa. Sartzen den atzerriko zuzeneko 
inbertsioaren stocka manufakturako industrian (% 38,3) eta energian (% 37,6) kontzentratzen da, eta az-
ken urteetako fluxuak lehendik dauden enpresak eskuratzeko eragiketetara bideratzen dira nagusiki. Eus-
kal Autonomia Erkidegoak Espainiatik irteten den atzerriko zuzeneko inbertsioaren stockaren %  15etik 
gora hartzen du, eta euskal enpresen estrategiak, batez ere, multilokalizaziokoak dira (hedatzaileak).

•	 Nazioarteko akziodunak euskal enpresan: Nazioarteko akziodunek Euskal Autonomia Erkidegoko en-
presetan duten presentzia Espainiako enpresetan dutena baino txikiagoa da (% 4,4 eta % 6, hurrenez hu-
rren). Presentzia horrek gora egiten du enpresaren tamainarekin. Nazioarteko akziodunek kontrol posi-
zio maioritarioak eskuratzen dituzte. Akziodun horien artean, finantza akziodunen presentzia mugatua 
da. Gainera, akziodunen irekitzea eta finantzaketa erakartzea tamaina handiagoko enpresetan kontzen-
tratzen dira. Inbertsiogileen jatorriari dagokionez, pisu handiena Europatik etorritakoek dute, baina Ipar 
Amerikak pixkanaka bere presentzia handitu du.

•	 Euskal enpresak nazioarteko enpresa taldeetan: Euskal enpresen % 44 enpresa talde bateko parte da, 
eta talde horietako % 16ren enpresa nagusia atzerriko da (% 23, manufakturako industrian). Enpresa tal-
deen bilakaerak erakusten Ipar Amerikak indarra hartu dutela; Europan, Erresuma Batuak garrantzia be-
rreskuratzea eta Portugalek eta Italiak pisua irabaztea nabarmentzen dira. 

2.3	 Euskal Autonomia Erkidegoko pertsonen eta jakintzaren fluxuak 

Trantsizio demografikoak, digitalak eta ingurumenekoak ekarri dituzten aldaketek industria sektorerako gai-
tasun eta jakintza mota berriak eskatzen dituzte, eta eskari horri ez zaio beti behar bezala erantzuten. Ildo 
horretatik, pertsonen nazioarteko fluxuek eta jakintza sortzeko prozesuetako nazioarteko elkarlanak kriti-
koak dira euskal industrian talentu berriaren beharra estaltzeko eta, aldi berean, maila teknologiko berritzai-
lea handitzeko. Esparru honetako ekintzak garatzeko, honako egoera honetatik abiatzen gara: 

•	 Pertsonen fluxuak: Lanbiderako prestakuntza (Lanbide Heziketa eta unibertsitateko ikasketak) duten 
pertsonak erakartzea erronka garrantzitsua da oraindik Euskal Autonomia Erkidegoan. Hain zuzen ere, 
desoreka handiak daude Euskal Autonomia Erkidegora iristen diren atzerritarren gaitasunen eta lor-
tzen dituzten lanpostuen artean (adibidez, atzerrian jaio eta unibertsitateko ikasketak dituzten pertsonen 
% 42,7k bakarrik du hezkuntza maila horri dagokion lanbidea).

•	 Nazioarteko ikasleak: Euskal Autonomia Erkidegoa Lanbide Heziketako ikasle atzerritarren presentzian 
nabarmentzen da (% 12,1, Espainiako balioa baino hiru puntu gehiago), baina, horrekin alderatuta, txikia-
goa da unibertsitateko nazioarteko ikasleen ehunekoa (% 6,8 EAEn eta % 10,5 Espainian), atzerriko nazio-
nalitatea duten tituludunena (% 6 EAEn eta % 13,6 Espainian) eta nazioarteko irakasle-ikertzaileena (% 1,9 
EAEn eta % 3,5 Espainian). Hori muga bat izan daiteke industriara talentu berria erakartzeko, frogatu baita 
nazioarteko ikasleak erakartzea, etxebizitza eskuragarriarekin eta abiadura handiko internetekin batera, 
lurralde batera talentua erakartzeko hiru bektore giltzarrietako bat dela (ELGE, 2023). 

•	 Erakundeen jarduerak eta egiturak: Euskal Autonomia Erkidegoko hainbat eragilek jarduera ugari egi-
ten dituzte pertsonak erakartzeko, besteak beste talentu zientifikoari eta kualifikazio handiko talentuari 
dagokienez. Gainera, Euskal Autonomia Erkidegoak hainbat erakunde egitura ditu atzerrian, bereziki Eus-
kal Etxeak (171 zentro 24 herrialdetan), kanpo ordezkaritzak (8 ordezkaritza, 12 herrialderi zerbitzua ema-
teko) eta Basque Trade & Investment-en bulegoak (22 bulego, 37 herrialdetara iristeko). Horiek guztiek 
potentzial handia eskaintzen dute euskal diasporarekiko loturak indartzeko eta talentua industriara era-
kartzeko, bai Euskal Autonomia Erkidegoko lantegietara eta bai euskal enpresek atzerrian dituzten lante-
gietara. 

•	 Nazioarteko jakintza fluxuak: Egoera ez da berdina proiektuei, argitalpenei edo patenteei begiratuta. 
Proiektuei dagokienez, Horizon Europe programaren lehen hiru urteetan lortutako emaitzek aurreko progra-
man lortutakoak gainditzen dituzte, proportzioan. Argitalpenei begiratuz gero, haien bolumena Europako ba-
tezbestekoaren gainetik dago, baina nazioarteko eragileekin elkarlanean egindako argitalpenen proportzioa 
Europako batezbestekoaren azpitik dago. Eta kontuan hartu behar da nazioarteko eragileekin elkarlanean 
egindako argitalpen horiek dutela kalitate handiena. AEB da elkarlan zientifiko horren helmuga garrantzi-
tsuena, eta haren atzetik Europako hainbat herrialde daude, horien artean Italia, Erresuma Batua eta Alema-
nia. Txinak, Australiak eta Kanadak pisua irabazi dute azken hamarkadan. Patenteetan, Euskal Autonomia Er-
kidegoa Europako batezbestekoaren azpitik dago patente eskaeretan, baina batezbesteko horren gainetik 
dago nazioarteko eragileekin elkarlanean egindako patenteen ehunekoan, eta, gainera, gorakada nabar-
mena izan da 2020az geroztik. Elkarlanerako herrialde nagusia Alemania da, lankidetzen % 33rekin, eta EB-
tik kanpo AEB eta Kanada nabarmentzen dira. 

3	�� Euskal Autonomia Erkidegoaren diagnostikoa lehiakortasunarekin eta 
ongizatearekin lotutako emaitzetan

Euskal Autonomia Erkidegoaren nazioarteko konexioaren ezaugarriak aztertzeaz gainera, garrantzitsua 
da ulertzea zein den aurrean dugun nazioarteko ingurune ziurgabe honetan mugitzeko abiapuntu oroko-
rra. Lehiakortasunaren eta ongizatearen emaitzen gure diagnostiko orokorrak, laburpen exekutibo honen 
amaieran dauden adierazleen tauletan jasotakoak, Euskal Autonomia Erkidegoa egoera sendo batetik abia-
tzen dela erakusten digu, aldaketei aurre egiteko. Hala ere, adierazleek etorkizunari begira mehatxu batzuk 
ere iradokitzen dituzte.

•	 Lehiakortasunari lotutako emaitzak: Ekonomia eta enpresa arloan, Euskal Autonomia Erkidegoa ongi 
kokatuta dago Europako batezbestekoarekin alderatuta, biztanleko BPGaren eta produktibitatearen mai-
lak handian direlako, bereziki manufakturako industrian. Enpresa errentagarritasuna sendoa da, marji-
nak handitzen ari dira. Hala ere, manufakturako sektorean kostuak handitzen ari dira, eta hori mehatxu 
bat da. Bestalde, berrikuntzak eta ekintzailetzak ibilbide positiboa dute, baina oraindik ere tartea dago Eu-
ropako batezbestekora iristeko, bereziki enpresa txiki eta ertainen berrikuntzarekin lotutako arlo garran-
tzitsuetan. Azkenik, 2024an ondasunen eta zerbitzuen esportazioak murriztu egin ziren, aurreko urteetan 
errekorreko mailara iritsi ondoren. Hori txosten honetan aztertutako merkataritza harremanen aldaketen 
seinale izan daiteke. Hala ere, Euskal Autonomia Erkidegoko nazioarteko merkataritza saldoa positiboa 
da.

•	 Ongizateari lotutako emaitzak: Euskal Autonomia Erkidegoak emaitza sendoak ditu arlo horretan, eta 
adierazle gehienak EB-27koen, Espainiakoen eta Alemaniakoen gainetik daude. Bereziki nabarmentze-
koak dira errentaren medianan, pobreziaren murrizketan eta gizarte kohesioan, ingurumenean eta bizi-
tzarekiko gogobetetasunean izandako aurrerapausoak. Hala ere, erronkak agerikoak dira (kalitatezko) en-
pleguaren sorkuntzan eta etxebizitzen baldintzetan ikusten diren desberdintasunetan; gainera, geldialdi 
zantzuak ikusten dira hautemandako osasun egoeran.

4	 Industria nazioarteko konexioaren bidez bultzatzeko gomendioak

Historiaren une honen ezaugarri diren aldaketa geopolitikoen eta geoekonomikoen testuinguruan lehiakor-
tasun eta ongizate maila altuei eusteko ezinbestekoa da gure industria oinarria indartzeko eta eraldatzeko 
etengabeko apustua egitea. Merkataritza, inbertsio, pertsona eta jakintzaren nazioarteko konexioak fun-
tsezko bideak dira industria bultzatzeko, baina gaur egungo testuinguruak nazioartekotze ereduetan aldake-
tak egitea eskatzen du.



La b u r p e n e x e k u t i b o a

9

4.1	 Merkataritza oreka berriak ezartzea, testuinguru hegazkor honetan arriskuak dibertsifikatzeko

•	 Nola sendotu hornidura kateen segurtasuna? Bitarteko produktuen, energia produktuen eta lehengai 
kritikoen mendekotasunaren kudeaketa estrategikoak honako hauetarako neurriak hartu beharko lituzke 
barne: (i) hornitzaileak dibertsifikatzea, ikuspuntu geografikotik eta teknologikotik; (ii) kontingentzia meka-
nismoak sortzea, hala nola inbentario estrategikoak, kontratu malguak edo eskualdeen arteko lankidetza 
aliantzak; eta (iii) lehengai kritikoen mendekotasunak murriztea, efizientzia, birziklatzea edo materialen 
ordezkapena handituz. Azken puntu horrek lotura du Industria Planaren «Isuri gutxiago» dimentsioaren 
barruan dauden hainbat proiektu eraldatzailerekin.

•	 Nola dibertsifikatu nazioarteko merkatuetan modu adimentsuan? Garrantzitsua izango da oreka bi-
latzea merkatu egonkor eta finkatuetako presentziaren (Europan edo Ipar Amerikan) eta arrisku handia-
goko baina hazteko potentzial handiagoko merkatuetako presentziaren (Asiakoak edo Latinoamerikako 
batzuk) artean.

•	 Nola sustatu industria-zerbitzuak konexio berritzaileak? Teknologiaren konfigurazioan gertatzen ari di-
ren aldaketa azkarren ondorioz, aukera asko ekoizpen jarduera desberdinen arteko elkarguneetan ari dira 
sortzen, bereziki, zerbitzu aurreratuen eta industriaren arteko ardatzean. Garrantzitsua izango da sektoreen 
arteko elkarlanerako dagoeneko abian dauden esparruak indartzea, adibidez, klusterren antolakunde dina-
mizatzaileak; zerbitzu aurreratuen hiri kontzentrazio gero eta handiagoari erantzungo dioten maila askotako 
ekimenak sustatzea; eta proiektu eraldatzaileen bidez lankidetza berriak abian jartzea. Euskadiko Datu Buruja-
bearen Hubak, adibidez, industriaren zerbitizazioa bultzatzen lagun dezakeen behar bati erantzuten dio.

4.2	 Industria eraldatzeko eta errotzeko inbertsio integral eta estrategikoaren paradigma berria garatzea

•	 Nola aurkitu oreka sartzen den atzerriko zuzeneko inbertsioaren potentzialaren eta arriskuaren ar-
tean? Pizgarri sistemak eta laguntza selektiboak eta emaitzek baldintzatuak ezartzea gomendatzen da, baita 
aftercare eta supplier development neurri proaktiboak hartzea ere, tokiko enpresa txiki eta ertainak hornidura 
kateetan integratzeko. Industria lurzoru nahikorik ez izatea eta goi teknologian azpiespezializatuta egotea 
greenfield atzerriko zuzeneko inbertsiorako oztopo garrantzitsuak dira. Hala ere, bitarteko bide bat izan daiteke 
atzerriko kapitala tokiko proiektu traktoreetara erakartzea, eskala handitzeko, ezarpena azkartzeko eta gaita-
sun espezializatuak gehitzeko. Deskarbonizazio Haranaren proiektu eraldatzailea estrategia horren adibide bat 
da. Gainera, beste proiektu eraldatzaile batzuk ere badira, industria lurzoruaren eskasia arintzera edo mugako 
eremuetan gaitasun teknologikoak indartzera bideratuak.

•	 Nola bideratu estrategikoki irteten den atzerriko zuzeneko inbertsioa? Euskal enpresek kanpoan 
egiten duten atzerriko zuzeneko inbertsioa esanguratsua da eta, nagusiki, hedatzailea. Ikuspegi horreta-
tik, munduko ekonomiaren bilakaerari erantzuteko ahalmena du: herrialdeak bloke ekonomikoetan ari 
dira antolatzen, eta horrek eragina du merkataritza fluxuetan eta, sarritan, presentzia fisiko handiagoa es-
katzen du eskualde batzuetako merkatuetan (Made in USA). Bestalde, funtsezkoa da inbertsio estrategiko 
horiek nazioartekotze logika eraldatzaile eta errotuarekin lerrokatzea, Euskal Autonomia Erkidegoak jakin-
tza, gaitasunak eta funtzio estrategikoak eskuratuko dituela bermatzeko.

•	 Nola sustatu errotzea kapitaletik harago? Errotzea ez da jabetzara mugatzen, eta lurraldearekiko lo-
tura funtzionala eskatzen du. Hain zuzen ere, euskal enpresen kopuru esanguratsu bat dago atzerriko en-
presa taldeetan sartuta, eta berariazko arreta eskaini behar zaie lurraldean duten errotzea indartzeko. 
Euskal Autonomia Erkidegoan presentzia duten Europako eta Ipar Amerikako enpresa nagusien kontzen-
trazioa ikusirik, klusterren antolakunde dinamizatzaileetan eta proiektu eraldatzaileetan parte hartzea 
funtsezkoa da balio handiagoko funtzioak lurraldean errotzeko eta Europako eta Amerikako balio katee-
tako posizioa sendotzeko. Gainera, dagoeneko identifikatuta dauden proiektu eraldatzaileen logika, esate 
baterako, Motor aeronautikoaren arkitektura berriena, atzerriko kapitalaren presentzia handia duten sekto-
reetara eramateak (farmazia, kimika, elektronika, material elektrikoa) katebegi kritikoak osatzeko eta to-
kiko loturak areagotzeko bidea eman diezaguke.

4.3	 Pertsona eta jakintza fluxuak sustatzea, industriaren beharren bilakaerari erantzunez

•	 Nola aprobetxatu sinergiak? Talentua erakartzeko askotariko ekimenen artean sinergiak indartzeko as-
kotariko aukerak daude. EAEko erakunde egiturek kanpoan duten potentziala diasporarekin konektatzeko 
aprobetxatzeak lagundu dezake industriarako talentu beharrari koordinazio handiagoz erantzuten, bai 
Euskal Autonomia Erkidegoko lantegiei begira eta bai euskal enpresek nazioarteko merkatuetan dituzten 
lantegiei begira. Adibidez, Emakumeak industrian proiektu eraldatzaileak genero dimentsio eransten die 
nazioarteko talentua erakartzeko ekimenei, eta haiekin konektatu eta koordinatzen da.

•	 Nola indartu unibertsitateak eta Lanbide Heziketako zentroak erakarpen polo gisa? Euskal Autono-
mia Erkidegoko unibertsitateek eta Lanbide Heziketako zentroek garrantzi handiagoa izan beharko lukete 
nazioarteko talentua erakartzeko, lurraldean dituzten rolak kontuan hartuta. Horretarako, garrantzitsua 
izango da nazioarteko ikasleen fluxuak handitzen ahalegintzea, baina hori modu estrategikoan egitea, 
euskal industriaren egungo eta etorkizuneko beharrak kontuan hartuta. Horrek industriarekiko (eta to-
kiko zerbitzu aurreratuekiko) harremanak estutzea eskatzen du, bai nazioarteko ikasleak erakartzeko es-
trategien orientazioa definitzeko orduan, bai ondoren lurraldean errotzea lantzeko orduan. Prestakuntza 
duala funtsezko mekanismoa izan daiteke horretarako.

•	 Nola sustatu mugako jakintza fluxuak? Euskal industriarentzat garrantzitsuak diren arloetan nazioarteko 
lankidetza zientifikoa eta teknologikoa sustatzea eta lehendik dauden harreman zientifikoak palankatzea 
baliagarria izan daiteke euskal industriak lurralde estrategikoetan edo gero eta interes estrategiko handia-
goa dutenetan (Alemania edo AEB, kasu) dituen konexioei laguntzeko. Eremu horrek potentzial handia du 
proiektu eraldatzaileentzat, Robotikako soluzio aurreratuen zentroa edo Erregai berriztagarrien huba kasu, ja-
kintza zientifiko eta/edo teknologikoko fluxuentzako nodo gisa lan egiten baitute, euskal industria nazioar-
teko erreferenteekin konektatuz, sektorearen erronketarako esanguratsuak diren jakintza arloetan.

4.4	� Adimen estrategikoko, diplomazia ekonomikoko eta Europako lankidetzako mekanismoak indartzea eta 
koordinatzea

Azkenik, hain aldakorra den testuinguru honetan, aipatu berri ditugun hiru gomendioek adimen estrategi-
koaren, diplomazia ekonomikoaren eta Europako lankidetzaren arteko konbinazio sofistikatua eraikitzea 
eskatzen dute. Ildo horretatik, Euskal Autonomia Erkidegoak dagoeneko baditu horretarako tresna garran-
tzitsu batzuk, besteak beste, sektore mahaiak -AEBetako muga zergen aurrean erantzun egituratuak ema-
teko abian jarritakoak-, klusterren antolakunde dinamizatzaileak, Basque Trade & Investment bulegoak eta 
Euskal Autonomia Erkidegoak kanpoan dituen ordezkaritzak. Garrantzitsua izango da mekanismo horiek 
eta haien arteko koordinazioa indartzea, helburu hauek lortzeko: (i) gure industriara iristen den eta gure 
politiken oinarrian dagoen adimen estrategikoaren sofistikazioa eta berehalakotasuna areagotzea; (ii) gure 
enpresentzat garrantzitsuak diren munduko leku batzuetako enpresa sareekiko (eta eragile politikoekiko) 
harremanak sendotzea; eta (iii) Europako eskualde, hiri, kluster edo estatuekiko lankidetza indartzea, parte-
katutako erronka espezifikoak eta/edo gaitasun osagarriak dauden arloetan.

Oreka berriak 
industriaren merkataritza 

interdependentzietan

Industriarako inbertsio integral 
eta estrategikoaren paradigma 

berria

Pertsonen eta jakintzaren fluxu 
estrategikoak industriaren 

beharretarako

Gaur egungo egoera

•	 Esportazioen maila teknologiko er-
taina 

•	 Esportazioen konplexutasun ekono-
miko handia

•	 Esportazioen aniztasun geografiko 
txikia

•	 Esportazioekiko mendekotasun han-
dia, bereziki IRABAZI sektoreetan

•	 Inportazioekiko mendekotasun han-
dia, bereziki energia produktuetan 

•	 Irteten den atzerriko zuzeneko in-
bertsioaren fluxuak sartzen den atze-
rriko zuzeneko inbertsioaren fluxuak 
baino handiagoak dira, baina sartzen 
den atzerriko zuzeneko inbertsioaren 
stockak hazkunde sendoa du

•	 Irteten den atzerriko zuzeneko inber-
tsioa hedatzailea da

•	 Nazioarteko akziodun gutxi daude, 
batez ere europarrak dira, eta Ipar 
Amerikako presentzia handitzen ari 
da

•	 Ipar Amerikaren presentzia indartu 
egin da atzerriko enpresa nagusia du-
ten enpresa taldeetan ere 

•	 Lanbiderako prestakuntza duten 
pertsonak erakartzeko eta etorki-
nak kualifikazio handiagoko lanpos-
tuetan integratzeko erronka

•	 Unibertsitateko nazioarteko ikas-
leen ehuneko txikia

•	 Talentua erakartzeko ekintza ugari 
eta erakunde sare indartsua atze-
rrian

•	 Nazioarteko eragileekin egindako 
elkarlanaren ratio txikia argitalpen 
zientifikoetan, handiagoa patentee-
tan 

Gomendioak

•	 Hornidura kateen segurtasuna sen-
dotzea:
�	 Hornitzaileak dibertsifikatzea
�	 Kontingentziak
�	 Lehengai kritikoak efizientziaz 

erabiltzea
•	 Nazioarteko merkatuen dibertsifika-

zio adimenduna
•	 Industria-zerbitzuak konexio berri-

tzaileak
�	 Klusterrak
�	 Maila askotako ekimenak
�	 Proiektu eraldatzaileak

•	 Sartzen den atzerriko zuzeneko inber-
tsioaren potentziala lantzea eta arris-
kua gutxitzea
�	 Atzerriko kapitala tokiko proiektue-

tara eramatea
�	 Industria lurzoruarekin eta maila tek-

nologikoarekin lotutako oztopoak
•	 Irteten den atzerriko zuzeneko inber-

tsio estrategikoa babestea 
�	 Presentzia fisiko handiagoa mer-

katu estrategikoetan 
•	 Errotzea, kapitaletik harago

�	 Klusterretan parte hartzea
�	 Proiektu eraldatzaileak hedatzea

•	 Talentua erakartzeko ekimenen ar-
tean sinergiak bilatzea
�	 Euskal industriari laguntzea Eus-

kal Autonomia Erkidegoan eta lu-
rraldetik kanpo 

•	 Nazioarteko ikasleen fluxuak estra-
tegikoki handitzea
�	 Euskal industriaren beharrekin 

lerrokatzea
•	 Nazioarteko lankidetza zientifiko-

teknologikoa sustatzea euskal in-
dustriarentzako estrategikoak diren 
arlo eta geografietan

•	 Adimen estrategikoa, diplomazia ekonomikoa eta Europako lankidetza: Sektore mahaiak, klusterrak, BTI bulegoak, kan-
poko ordezkaritzak eta antzeko mekanismoak indartzea eta koordinatzea, honako hauetarako:
�	 Adimen estrategikoaren sofistikazioa eta berehalakotasuna areagotzea
�	 Ekoizpen sarearekin harremanak sendotzea leku estrategikoetan
�	 Europako lankidetza indartzea, erronka partekatuak eta/edo gaitasun osagarriak dauden arloetan

Industria Planeko funtsezko lehentasunak

•	 Sektore estrategikoetako balio ka-
teak osatzea

•	 Merkatu estrategikoen nazioarteko-
tzea sendotzea

•	 Enpresen maila teknologiko berri-
tzailea handitzea

•	 Enpresa traktoreak errotzea
•	 Enpresa txiki eta ertain industriala-

ren tamaina handitzea
•	 Atzerriko inbertsioa etorkizuneko 

potentziala duten sektoreetan era-
kartzea

•	 Azpiegitura fisiko eta digital aurrera-
tuak sustatzea

•	 Industriara talentu berria erakar-
tzea eta garatzea

•	 Enpresen maila teknologiko berri-
tzailea handitzea 

Proiektu eraldatzaileen adibideak

•	 Europako adimen lehiakorra
Europari buruzko Adimenaren Bulego 
Aurreratua Bruselan, Euskal Autono-
mia Erkidegoak industriarako erabaki 
hobeak har ditzan (adimen estrategi-
koa eta Europako lankidetza)
•	 Errota Berria
Enpresen arteko lankidetza itsasoko 
sektore eolikoan, Euskal Autonomia Er-
kidegoan balio kate integrala osatzeko 
(hornidura kateen segurtasuna)

•	 Deskarbonizazio harana
Industria deskarbonizatzeko azpiegitu-
rak garatzea (atzerriko kapitala tokiko 
proiektuetan sartzea)
•	 Motor aeronautikoaren arkitek-

tura berriak
Enpresen arteko lankidetza erregai ja-
sangarriak erabiltzen dituzten hegaz-
kinentzako motorrak eta teknologiak 
garatzeko (atzerriko enpresa nagusia 
duten enpresak errotzea)

•	 Emakumea industrian
Emakumea industrian sartzearen in-
guruan kontzientziatzeko kanpaina bat 
abiaraztea (talentua erakartzeko eki-
menen artean sinergiak bilatzea)
•	 Robotikako soluzio aurreratuen 

zentroa 
Robotikako soluzio aurreratuak proba-
tzeko eta baliozkotzeko zentro bat sor-
tzea (nazioarteko lankidetza zientifiko-
teknologikoa sustatzea) 

EUSKAL AUTONOMIA ERKIDEGOAREN ERRENDIMENDUA ONGIZATE EMAITZETAN

Adierazlea Urtea Balioa
Bilakaera

(azken 
urtea)

Kokapen erlatiboa 
EB-27rekiko

Maila Aldakuntza

Bizitzarekiko gogobetetasuna

Bizitzarekiko gogobetetasuna (0-10) 2024 7,4 = ↑ +

Bizitza materiala

Etxeetako urteko errentaren mediana balioki-
dea (€) 2023 23.264 → → ↑↑ +

Pobrezia edo bazterketa arriskuan dauden 
pertsonen proportzioa (AROPE) (%) 2024 14,8 → ↑↑ +

Sarreren S80/S20 kintilen ratioa 2024 4,7 → → = ++

Etxebizitza tenperatura egokian mantendu 
ezin duten pertsonen proportzioa ( %) 2024 12 ← ↓↓ – –

Enplegua

Langabezia tasa (15-74 urte arteko biztanleria 
aktiboaren %) 2024 7,4 → → ↓↓ +

Lanarekiko gogobetetasun maila (0-10) 2024 7,4 = = =

Generoari lotutako soldata arrakala lan egin-
dako ordu bakoitzeko (%) 2023 3,6 → → d.e. d.e.

Gizarte bizitza

Aisialdiko denborarekiko gogobetetasuna (0-10) 2024 6,7 → ↑ +

Pertsonenganako konfiantza (0-10) 2024 6,5 → ↑↑ +

Jabetzaren aurkako delituen indizea 
(100 000 biztanleko) 2023 898 → ↑↑ ++

Ikaskuntza

Goi mailako bigarren hezkuntza edo hirugarren 
mailako hezkuntza (25-64 urteko biztanleriaren %) 2024 79,2 → ↓ +

Etengabeko ikaskuntza (25-64 urteko biztan-
leen %) 2024 18,4 → ↑↑ – –

Matematiketako, irakurketako eta zientzietako 
batez besteko nota PISA txostenean 2021 476 ← = –

Osasuna

Hautemandako osasun egoera (osasun ona edo 
oso ona duten pertsonen %) 2023 72,9 = ↑↑ –

Bizi itxaropena jaiotzean (urteak) 2023 84,4 → ↑ =

Airearen kutsadurak (PM2,5) eragindako he-
riotza goiztiarrak (100 000 biztanleko) 2022 37,6 ← ← ↑↑ ––

Ingurumena

Berotegi efektuko gasen isuriak (biztanleko CO2 
tona baliokideak) 2023 7,4 → → ↓↓ ++

Airearen kutsadura (PM2.5 partikulen urteko ba-
tez besteko kontzentrazioa, ug/m3) 2024 7,7 → → d.e. d.e.

Hiri hondakinen birziklatze tasa (%) 2022 47,4 → ↓ ++

Oharra: Kolore berdeak emaitzak hobera egin duela adierazten du; kolore laranjak, emaitzak okerrera egin duela. Koloreztatutako lehen eta 
bigarren zutabeetan, ikur batek adierazten du aldea % 1 eta % 5 artekoa dela; bi ikurrek, berriz, aldea % 5etik gorakoa dela esan nahi dute. 
Hirugarren zutabean, ikur batek adierazten du Euskal Autonomia Erkidegoko aldakuntza EB-27ko aldakuntzarekin alderatuta portzentajezko 
0,5 eta 3 puntu artekoa dela; bi ikurrek esan nahi dute aldea portzentajezko 3 puntutik gorakoa dela. Hiru kasuetan, aldea adierazitako ba-
lioak baino txikiagoa bada, berdin ikurra azalduko da.

Iturria: geuk egina, Txostenaren 1. eranskinean jasotako grafikoak eta iturriak erabilita.

https://www.orkestra.deusto.es/competitiveness-observatory/es/ES21/indicator-detail-ex/1069

EUSKAL AUTONOMIA ERKIDEGOKO EKONOMIA ETA ENPRESA LEHIAKORTASUNAREN EMAITZAK

Adierazlea Urtea Balioa
Bilakaera 

(azken 
urtea)

Kokapen erlatiboa 
EB-27rekiko

Maila Aldakuntza

Ekonomia eta enpresa errendimendua

Biztanleko BPG (EAP-€) 2024 46.068 → → ↑↑ +

Lanaren ageriko produktibitatea landun 
bakoitzeko (k€ pertsona bakoitzeko) 2024 82,7 → ↑↑ +

Lanaren ageriko produktibitatea lan egindako 
ordu bakoitzeko (€ orduko) 2023 48,8 → ↑↑ –

Manufakturako lanaren ageriko produktibitatea 
landun bakoitzeko (k€ pertsona bakoitzeko) 2023 87,0 → ↑ – –

Manufakturako lanaren ageriko produktibita-
tea lan egindako ordu bakoitzeko (€ orduko) 2023 52,1 → ↑ – –

Enpresa errentagarritasuna

Unitateko lan kostua (ULK) ekonomia osoan 
(landun bakoitzeko %)

2023 58,6 = ↑ +

Unitateko lan kostua (ULK) manufaktura sekto-
rean (landun bakoitzeko %) 2023 60,0 ← ↓↓ –

Ustiapeneko soberakin gordina (BPGaren %) 2024 43,6 → ↑↑ ++

Aktiboaren gaineko errentagarritasun ekono-
mikoa (ROA) (mediana; %) 2024 6,6 → d.e. d.e.

Finantza errentagarritasuna (ROE) (mediana; %) 2024 11,1 ← d.e. d.e.

Berrikuntza eta ekintzailetza

ETE berritzaileak guztira (CORE est. %) 2023 45,4 → → ↓↓ ++

Produktuko berrikuntza duten ETEak (CORE est. %) 2023 27,4 → ↑↑ ++

Prozesuko berrikuntza duten ETEak (CORE est. %) 2023 35,1 → → ↓↓ ++

Produktu berrien/hobetuen salmentak ETE be-
rritzaileentzat (salmenta guztien %) 2023 11,4 → ↑↑ – –

Jarduera ekintzaileen tasa (18-64 urte arteko 
biztanleriaren %) 2024 6,0 → → d.e. d.e.

Hazkunde handiko enpresak (10 langile edo 
gehiagoko enpresen %) 2024 9,9 → → ↑↑ – –

Nazioartekotzea

Ondasunen nazioarteko esportazioak 
(BPGaren %) 2024 31,5 ← ← ↓↓ – –

Ondasunen nazioarteko merkataritza saldoa 
(BPGaren %) 2024 4,0 ← ← ↑↑ – –

Energiaz bestelako ondasunen nazioarteko es-
portazioak (BPGaren %) 2024 29,5 ← ← ↓↓ – –

Energiaz bestelako ondasunen nazioarteko 
merkataritza saldoa (BPGaren %) 2024 9,3 ← ← ↑↑ – –

Ondasunen eta zerbitzuen nazioarteko espor-
tazioak (BPGaren %) 2024 36,7 ← ← ↓↓ – –

Ondasunen eta zerbitzuen nazioarteko merka-
taritza saldoa (BPGaren %) 2024 3,2 ← ← ↓↓ – –

Oharra: Kolore berdeak emaitzak hobera egin duela adierazten du; kolore laranjak, emaitzak okerrera egin duela. Koloreztatutako lehen eta 
bigarren zutabeetan, ikur batek adierazten du aldea % 1 eta % 5 artekoa dela; bi ikurrek, berriz, aldea % 5etik gorakoa dela esan nahi dute. 
Hirugarren zutabean, ikur batek adierazten du Euskal Autonomia Erkidegoko aldakuntza EB-27ko aldakuntzarekin alderatuta portzentajezko 
0,5 eta 3 puntu artekoa dela; bi ikurrek esan nahi dute aldea portzentajezko 3 puntutik gorakoa dela. Hiru kasuetan, aldea adierazitako balioak 
baino txikiagoa bada, berdin ikurra azalduko da.

Iturria: geuk egina, Txostenaren 2. eranskinean jasotako grafikoak eta iturriak erabilita.

Txostena online eskuratzea

Euskal Autonomia Erkidegoko Lehiakortasunari buruzko 2025eko txostena PDFn dago eskuragarri, euskaraz, 
gaztelaniaz eta ingelesez. QR kode honen bidez eskuratu dezakezu Orkestraren webgunean. 

Adierazle-panel interaktiboa

Lehiakortasunari buruzko Txostenean aurkeztutako adierazleen eguneratzeak kontsulta ditzakezu, denbora 
errealean, Eskualdeko Lehiakortasunaren Behatokiaren bidez:

www.orkestra.deusto.es/competitiveness-observatory/eu

Orkestrari buruz

Ia 20 urteko esperientzia eta ezagutzarekin, Orkestra-Lehiakortasunerako Euskal Institutua (Deusto Funda-
zioa) erreferentziazko ikerketa-zentroa da Europan eskualde-lehiakortasunari dagokionez. 

Euskal Autonomia Erkidegoan ongizate inklusibo eta jasangarriaren zerbitzura dagoen lehiakortasuna bul-
tzatzea du helburu. Horretarako, institutuak ikerketa eraldatzaileko proiektuetan lan egiten du tokiko eta na-
zioarteko eragileekin, eta erabakiak hartzeko analisi zorrotzak egiten ditu. 

Eskuratu gure argitapenak www.orkestra.deusto.es/eu webgunean 

